
 

 

 

 

 

 

 

 

 

 

DEPATMAN SANTE ETA NOUYÒK 
Enstiti SIDA Modèl Fòm Konsantman ki Espesifik pou VIH 

Konsantman Reflechi pou Fè Tès VIH 

Founisè swen sante mwen te reponn tout kesyon mwen genyen konsènan VIH/SIDA. Yo te ban mwen enfòmasyon avèk 
detay sa yo konsènan tès VIH: 

• VIH se viris ki lakòz maladi SIDA, epi li ka transmèt nan fè sèks san pwoteksyon (sèks nan vajen, nan twoudèyè, oswa nan 
bouch) avèk yon lòt moun; kontak avèk san lè yon moun sèvi nan menm zegwi ak yon lòt moun (pèsè kò, fè tatou, ekipman pou 
pran dwòg, tankou zegwi), fanm ansent ki enfekte avèk VIH ka transmèt li ba tibebe pandan gwosès oswa akouchman, oswa 
pandan y ap bay tibebe tete. 

• Gen tretman pou VIH/SIDA ki kapab ede yon moun rete ansante. 

• Moun ki gen VIH/SIDA kapab adopte bon pratik pou pwoteje kont enfeksyon an moun nan vi yo ki pa enfekte e moun ki enfekte, 
oswa pou evite yo vin enfekte pwòp tèt pa yo avèk lòt souch VIH. 

• Ou fè tès la si ou vle, epitou ou ka fè tès la san ou pa bay non ou nan yon sant tès piblik. 

• Lalwa pwoteje konfidansyalite rezilta tès VIH yo ak lòt enfòmasyon ki asosye ak rezilta yo. 

• Lalwa entèdi diskriminasyon ki baze sou sitiyasyon VIH yon moun, epitou sèvis yo disponib pou bay èd pou konsekans konsa. 

• Lè yon moun bay yon konsantman reflechi pou fè tès VIH, lalwa pèmèt kosantman an valab jouk lè moun ki fè tès VIH la anile 
konsantman an oswa lè konsantman an ekspire dapre kondisyon ki ladan. 

Mwen dakò fè tès pou enfeksyon VIH. Si rezilta yo montre mwen gen VIH, mwen dakò lòt tès ki ka fèt sou echantiyon mwen bay jodi 
a pou detèmine pi bon tretman an pou mwen, epitou pou ede gide pwogram prevansyon VIH. Mwen dakò tou fè tès pi devan pou gide 
tretman mwen. Mwen rekonèt mwen kapab anile konsantman mwen pou tès pi devan yo nenpòt kilè. Si rezilta tès mwen pozitif pou 
enfeksyon VIH, mwen rekonèt founisè swen sante mwen ap pale avèk mwen sou fason pou mwen fè patnè seksyèl mwen oswa patnè 
ki sèvi nan menm zegwi avèk mwen konnen li posib yo te an kontak ak enfeksyon an. 

Mwen ka anile konsantman mwen aloral oswa alekri nenpòt kilè.  Toutotan konsantman sa a anvigè, founisè swen sante mwen ka fè 
lòt tès san li pa mande mwen pou siyen yon lòt fòm konsantman.  Nan ka sa yo, founisè swen sante mwen ap di mwen si y ap fè lòt tès 
VIH, epitou l ap make sa nan dosye medikal mwen. 

Non Pasyan an: Dat: 

Siyati: 
Pasyan oswa moun ki otorize pou bay konsantman an 

Dosye Medikal #: 

